ՀԻՄՆԱՎՈՐՈւՄ
<< Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու ու Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեին գումար հատկացնելու մասին>> 
ՀՀ կառավարության որոշման նախագծի ընդունման 
Անհրաժեշտությունը` Որոշման նախագծի ընդունումը պայմանավորված է այն հանգամանքով, որ Հայաստանի Հանրապետության կառավարության 2000 թվականի հուլիսի 27-ի <<Հայաստանի Հանրապետության Սյունիքի մարզի Մեղրու տարածաշրջանի զարգացման հիմնախնդիրների մասին>> N 417 և 2001 թվականի ապրիլի 16-ի <<ՀՀ կառավարության 2000 թվականի հուլիսի 27-ի N 417 որոշման մեջ փոփոխություններ կատարելու մասին>> N 311 որոշումների համաձայն Հայաստանի Հանրապետության Սյունիքի մարզի Մեղրու տարածաշրջանում օգտագործվող ոռոգման ջրի դիմաց հաշվարկվող եկամուտների նկատմամբ անցած տարիների ընթացքում կիրառվել է 50 տոկոս զեղչ, որը փոխհատուցվել է Հայաստանի Հանրապետության պետական բյուջեներից: 
Ոռոգման ծառայությունների արդյունավետության բարձրացման, ծառայությունների մատուցման շարունակականության ապահովման ու մատչելիության պահպանման, պետական սեփականություն համարվող ոռոգման համակարգերի արդյունավետ շահագործման, պահպանման, բնականոն ջրամատակարարումն ապահովելու նպատակով 37 ՋՕԸ-երի վերամիավորվել են և ներկայումս գործում են 14 ՋՕԸ-եր: Նախկինում <<Մեղրի>>, <<Սիսիան>>, <<Կապան>>, <<Որոտան>> ՋՕԸ-երը վերամիավորվել են <<Սյունիք>> ՋՕԸ-ում, սակայն զեղչը գործելու է բացառապես Մեղրու տարածաշրջանի համար: 
Սյունիքի մարզի Մեղրու տարածաշրջանի <<Սյունիք>> ջրօգտագործողների ընկերությունն ունի 1150 ջրօգտագործող, ոռոգելի 510 հա այգիներ, մատակարարվող ջրի քանակը` 5100 մլն.խ.մ., հասույթը` 40.0 մլն. դրամ, որի 50 տոկոս զեղչը կազմում է 20.0 մլն.դրամ:
Ընթացիկ իրավիճակը և խնդիրները` Հայաստանի Հանրապետության Սյունիքի մարզի Մեղրու տարածաշրջանի մի շարք համայնքների ղեկավարներ բարձրացրել են խնդիրը` 2017 թվականի համար ոռոգման ջրի սակագնի նկատմամբ ևս 50 տոկոս զեղչ կիրառելու խնդրանքով:
Տվյալ բնագավառում իրականացվող քաղաքականությունը` Հայաստանի Հանրապետության Սյունիքի մարզի Մեղրու տարածաշրջանի մի շարք համայնքներում ոռոգման ջրի անխափան մատակարարումն է: 
Կարգավորման նպատակը և բնույթը` Որոշման նախագծի ընդունման նպատակը պայմանավորված է ՀՀ Սյունիքի մարզում մատակարարված ոռոգման ջրի դիմաց գանձվող վարձավճարների հավաքագրման ապահովման հարցի հետ:

Նախագծի մշակման գործընթացում ներգրավված ինստիտուտները և անձինք` Որոշման նախագիծը մշակվել է ՀՀ ԷԵԲՊՆ ջրային տնտեսության պետական կոմիտեի աշխատակազմի կողմից` ՀՀ տարածքային կառավարման և զարգացման նախարարության և ՀՀ էներգետիկ ենթակառուցվածքների և բնական պաշարների նախարարության առաջարկությամբ ու ստացվել է ՀՀ ֆինանսների նախարարության կարծիքը: 

Ակնկալվող արդյունքը` Հաշվի առնելով Մեղրու տարածաշրջանի զարգացման ռազմավարական կարևորագույն նշանակությունը և սոցիալ-տնտեսական զարգացման գերակայությունը` 2017 թվականի համար նպատակահարմար է Մեղրու տարածաշրջանում ոռոգման ջրի դիմաց գանձվող վարձավճարների նկատմամբ 50 տոկոս զեղչի կիրառումը, որի ֆինանսական գնահատականը <<Սյունիք>> ՋՕԸ-ի կողմից ներկայացված ֆինանսական հոսքերի համաձայն կազմում է 20.0 մլն. դրամ: 

Որոշման նախագծի ընդունումը կնպաստի Մեղրու տարածաշրջանի ազգաբնակչության կողմից հողատարածքների մշակման և այդ տարածաշրջանում բնակչության ապրելակերպի բարելավմանը: 
ՀՀ ԷԵԲՊՆ ջրային տնտեսության պետական կոմիտե






